
Sadržaj rada: 
-Fobije (školska fobija) 
-Vježba (Kako razlikovati strah od odlaska u školu i fobiju od škole) 
-Etiologija školske fobije 
-Manifestovanje školske fobije 
-Tretman školske fobije 
-Prevencija (uloga roditelja,nastavnika…) 
Fobija (školska fobija) 
Fobija je pretjeran, iracionalan strah a povezana je s prisutnošću ili iščekivanjem nekog određenog 
objekta ili situacije. Bilo koja stvar, radnja, situacija ili odnos mogu da postanu ”žariste” fobije. Slučaj, 
odnosno okolnosti pod kojima se neki događaj odigrao mogu da imaju izvjesnu ulogu u oblikovanju fobije, 
tj. u izboru onoga čega će se dijete plašiti. 
Može se govoriti o dva aspekta fobije. Svjesni aspekt fobije – to nešto čega se dijete ili odrasla osoba 
iracionalno boji- uvijek ima različita simbolična značenja koja su u funkciji unutrašnjeg, nesvjesnog 
sukoba. Upravo zbog unutrašnjeg porijekla fobije nikakva ubjeđivanja, objašnjavanja ne mogu da uvjere 
dijete u bezrazložnost straha, odnosno oslobode ga od njega. Strah u fobiji jači je od razuma i logike iz 
prostog razloga što je izvan djelokruga njihovog djelovanja..Nijedna fobija, ma kako besmislena izgledala 
nije neosnovana jer nešto iznutra zaista preti djetetu. Kaže se da svaka fobija ima “ličnu istoriju” koja ima 
veze i sa razvojnim činiocima i sa svijetom realnosti – jer fobija se hrani onim sto je dijete imalo u svom 
iskustvu – ali i sa onim iznutra tj. svijetom djetetovog nesvjesnog. 
U srednjem djetinstvu (6 do 11 god) najviše strahova vezuje se za roditelje i školu. Strahovi od ismijavanja 
od strane roditelja, nastvnika i vršnjaka kao i od roditeljske osude i odbacivanja pojačavaju se na ovom 
uzrastu. To može dovesti da nastanka školske fobije. 
Školska fobija je iracionalan strah koji nastaje usljed odlaska ili boravka u školi, traje određeno vrijeme i 
praćeno je određenom simptomatologijom. Školska se fobija najčesće pojavljuje na početku i kraju 
osnovnog školovanja, najčešće između pete i sedme, a često i od jedanaeste do četrnaeste godine života. 
Epidemiološke studije pokazuju da se školska fobija javlja kod 0.5-1.5% djece školske dobi. Odbijanje 
odlaska u školu može biti i prolazna reakcija na neku neugodnu situaciju unutar škole ili školskog 
okruženja: nesuglasice među vršnjacima, nerazumijevanje s nastavnicima ili teškoće u savladavanju 
nastavnog programa. Školska se fobija rjeđe pojavljuje nakon završetka osnovne škole, no može se 
pojaviti i s polaskom na visokoškolsko obrazovanje kada je situacija nove, manje zaštićene sredine 
pokretač latentne anksioznosti. 
Treba napraviti razliku između realnog straha i fobije. U određenom periodu dijtete razvija strah prema 
odredjenim stvarima, pojavama… Medjutim, to se smatra normalnim i predviđenim za odredjeni uzrast. 
Svaki takav strah omogućava opstanak jedinke. 

